
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
సిy আয়ুর্বেদ-শিক্ষা ।
সবিষ প্রাণীর (গোসাপ প্রভৃতির ) মুত্র বা বিষ্ঠা অঙ্গস্পর্শ করিলে কিম্বা নির্ব্বিষ প্রাণীর দন্ত ও নখ দ্বারা কোন স্থান আহত হইলে কিম্বা মল মূত্র ও শুক্রলিপ্ত মলিনবন্ত্র পরিধান করিলে অথবা বিষবৃক্ষাগত বায়ুর স্পর্শ হেতু কিম্বা বিষাক্ত চুর্ণ দ্বারা গাত্রঘর্ষণে শরীরে শোথ উৎপন্ন হইলে, তাহাকে বিষজ শোথ কহে। বিষজ শোথ কোমল, গমনশীল, অধোগামী, শীঘ্র সমুৎপন্ন এবং দাহ ও বেদনবিশিষ্ট হইয়া থাকে ।
দোষাভেদে শোথের স্থান নিরূপণ । আমাশয়স্থিত দোষ বক্ষঃ
স্থলাদি উৰ্দ্ধদেহে, পকাশয়স্থ দোষ বক্ষঃস্থল হইতে পাকাশয় পর্য্যন্ত শরীরে, মলাশয়স্থিত দোষ অধোদেহে এবং সর্ব্ব শরীরগত দোষ সর্ব্বাঙ্গে শোথ উৎ
পাদন করে ।
শোথের সাধারণ লক্ষণ । শোথের অবস্থিতি, ভার ও ফুলা সর্ব্বদা
দৃষ্ট হয় না, অর্থাৎ চিকিৎসাভিন্ন উহাদের কখনও নিবৃত্তি হয়, কখনও বা উৎপত্তি হয়, শোথের স্থান উষ্ণ, শিরাব্যাপ্ত ও রোমাঞ্চিত হইয়া থাকে, ইহা সাধারণ শোথের লক্ষণ ।
শোথের সাধ্যাসাধ্য লক্ষণ ।
যে শোথে রোগীর শ্বাস, পিপাসা, বমন, দুর্বলতা, জ্বর ও অন্নে অরুচি জন্মে, সেই শোথরোগীকে পরিত্যাগ করিবে ।
শরীরের মধ্যদেশ অর্থাৎ বক্ষঃস্থল ও পাকাশয়ের মধ্যবর্ত্তী স্থানস্থিত অথবা সর্বশরীরব্যাপ্ত শোথ কষ্টসাধ্য, যে শোথ অৰ্দ্ধশরীরে প্রকাশ পায়, সেই শোথ এবং যে শোথ ক্রমশঃ উৰ্দ্ধগামী হয়, সেই শোথও অসাধ্য।
স্ত্রী ও পুরুষভেদে শোথের সাধ্যাসাধ্য নিরূপণ।
পুরুষের পাদদেশ হইতে শোথ উৰ্দ্ধগামী হইলে এবং স্ত্রীলোকের মুখ ও চক্ষু প্রভৃতি স্থানগত শোথ ক্রমশঃ অধোগামী হইলে সেই শোখ অসাধ্য। বস্তিদেশস্থিত শোথ পুরুষ ও স্ত্রীলোক উভয়ের পক্ষেই মৃত্যু প্রদ।
শোথ অন্য কোনও রোগের উপদ্রব ভিন্ন অর্থাৎ জার, প্লীহা, যকৃৎ ও পাণ্ডু প্রভৃতি রোগের উপদ্রবরূপে প্রকাশিত না হইয়া স্বয়ং প্রকাশিত

		 এই পাতা শেষ সম্পাদিত হয়েছে ০৮:১৪টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

